
SØKNAD OM SMÅKALVKVE VED SETRA – JOAR RANDEN  

 

Saksdokument: 

Søknad frå Joar Randen av 09.05.17.  

 

Saksutgreiing og vurdering: 

Joar Randen søkjer om å få utvist ei lita kve ved setra for småkalvar. Han skriv i søknaden: 

Vi har vårkalving mtp. sommarmjølk, og det blir då mange nyfødde kalvar som ikkje kan gå i 

hop med dei større dyra. For å få dei med på setra er det behov for ei småkalvkve i nærleiken 

av seterfjoset. Eg har sett meg ut eit areal på sida av vegen overfor fjoset på 2,5-3 dekar som 

vil passe fint. Tanken er då å gjerde inn dette med stakitt (slik som rundt seterstugu) og sette 

opp ei lågbygt trehytte/stolpehus som dei kan gå innunder ved regnvær. I dette området er dei 

ikkje så utsett for sola, og det er nærme fjoset. Eg søkjer om å få utvist dette nå i vår for å 

sleppe å kjøre mellom setra og garden for å stelle kalvane.   

 

Søknaden blir vurdert som ei utvising av beite. Dette blir behandla etter § 5 i Seterforskrifta, 

og søknaden skal leggjast fram for kommunen, Statskog og allmenningsstyret for eventuelle 

merknader. Det er slik at fjellstyret tek avgjerd om beiteareal. Spørsmål om inngjerding er ei 

grunndisponering der Statskog tek avgjerd etter tilråding frå fjellstyret. Statskog kan i samråd 

med fjellstyret fastsette vilkår for eit eventuelt løyve.  

 

Trond Berger i Statskog og Knut Øyjordet (frå fjellstyret) har sett på det aktuelle arealet 

saman med Joar Randen. Søknaden verkar kurant og lite konfliktsfull. Inngjerdinga vil ikkje 

vera til hinder for dei som parkerer ved enden på vegen for å kome ned til Veslvatnet. Det er 

også greitt for husdyr på utmarksbeite og for hjortevilt å passere på utsida av gjerdet. Sidan 

det dreier seg berre om eit lite areal, og det ikkje er planlagt å fjerne noko særleg av skogen, 

så har ikkje søknaden vore sendt på høyring til Langmorkje almenning og kommunen. Men 

vedtaket vil bli gjort kjent for desse og med ein stutt frist for eventuelle merknader.  

 

Innstilling til vedtak:  

Med heimel i § 5 i Seterforskrifta får Joar Randen utvist eit areal på 2,5-3 dekar ved setra til 

bruk for småkalvar slik det vert søkt om. Fjellstyret rår difor Statskog til å godkjenne 

inngjerding av det aktuelle området. Vedtaket blir sendt til Langmorkje almenning og 

kommunen for eventuelle merknader.  

 

Vedtak:  

Samrøystes: Som innstillinga. 

 

Rett utskrift. Går til: 

Joar Randen, Statskog v/Trond Berger, Vågå kommune (landbrukskontoret), Langmorkje 

almenning 


